
XALQ DEPUTATLARI XORAZM VILOYATI KENGASHINING
Q A R O R I

2024-yil 29-iyun VI-83-81-12-0-K/24 Xorazm viloyati

Xorazm viloyati Gurlan va Yangibozor tumanlari markazlarining
tasdiqlangan bosh rejasiga qisman o‘zgartirish kiritish bo‘yicha ishlab chiqilgan

batafsil rejalashtirish loyihasini tasdiqlash haqida

2024-yil 30-aprelda “2024-yilda ipoteka kreditlarini ajratish mexanizmlarini
takomillashtirish va aholining uy-joy sharoitlarini yaxshilashga oid qoʻshimcha chora-
tadbirlar toʻgʻrisida”gi PF-70-sonli Farmonining ijrosini ta’minlash maqsadida
Oʻzbekiston Respublikasi Shaharsozlik kodeksining 21 va 46-moddalari, “Mahalliy
davlat hokimiyati toʻgʻrisida”gi qonunining 6 va 24-moddalariga asosan xalq deputatlari
viloyat Kengashi

Qaror qiladi:

1. Oʻzbekiston Respublikasi Prezidentining2024-yil 30-aprelda “2024-yilda
ipoteka kreditlarini ajratish mexanizmlarini takomillashtirish va aholining uy-joy
sharoitlarini yaxshilashga oid qoʻshimcha chora-tadbirlar toʻgʻrisida”gi PF-70-sonli
Farmoniga asosan “Project Engineer” masʼuliyati cheklangan jamiyati tomonidan Gurlan
tumani markazining tasdiqlangan bosh rejasiga qisman o‘zgartirish kiritish bo‘yicha
ishlab chiqilgan batafsil rejalashtirish loyihasi hamda “Qishloq qurilish loyiha” davlat
muassasasi Xorazm filiali tomonidan Yangibozor tumani markazining tasdiqlangan bosh
rejasiga qisman o‘zgartirish kiritish yuzasidan ishlab chiqilgan batafsil rejalashtirish
loyihasi maʼlumot uchun qabul qilinsin.

2. Quyidagilar:
Gurlan tumani markazining tasdiqlangan bosh rejasiga qisman o‘zgartirish kiritish

bo‘yicha ishlab chiqilgan batafsil rejalashtirish loyihasi 1-ilovaga;
Yangibozor tumani markazining tasdiqlangan bosh rejasiga qisman o‘zgartirish

kiritish bo‘yicha ishlab chiqilgan batafsil rejalashtirish loyihasi
2-ilovaga muvofiq maʼqullansin.

3. Viloyat qurilish va uy-joy kommunal xoʻjaligi boshqarmasi (A.Elamonov),
Gurlan (U.Jumaniyazov), Yangibozor (R.Jumaniyazov) tumanlari hokimlari:

tegishli tashkilotlar bilan birgalikda Gurlan va Yangibozor tumanlari
markazlarining tasdiqlangan bosh rejasiga qisman o‘zgartirish kiritish bo‘yicha ishlab
chiqilgan batafsil rejalashtirish loyihasini amalga oshirish kompleks chora-tadbirlar
rejasini ishlab chiqsin;



hududlardagi yerlardan maqsadsiz foydalanish va noqonuniy qurilishlarni amalga
oshirishga yoʻl qoʻymaslik yuzasidan qatʼiy nazorat oʻrnatish yoʻli bilan ulardan samarali
foydalansin;

energiyani tejaydigan zamonaviy texnologiyalarni joriy etish orqali muhandislik-
kommunikatsiya tuzilmasini (suv, elektr, gaz, issiqlik taʼminoti, telekommunikatsiya
obyektlari, kanalizatsiya, irrigatsiya) qurish va rekonstruksiya qilish yoʻli bilan ushbu
sohalarni modernizatsiya qilsin;

bosh rejalarni amalga oshirishda bosh reja talablariga qatʼiy rioya qilinishi
yuzasidan tizimli nazorat oʻrnatsin.

4. Mazkur qarorning bajarilishini nazorat qilish xalq deputatlari viloyat
Kengashining sanoat, transport, qurilish, kommunal soha va aholiga xizmat koʻrsatish
masalalari boʻyicha doimiy komissiyasi raisi R.Sherjanov zimmasiga yuklansin.

Sessiya raisi RADJABOV ALTIBAY
BEGJANOVICH

